
Pisortat ataatsimoortumik allaffissornerisa aaqqissugaanerannut atatillugu naliliinissamut 

ataatsimiititaliarsuarmik pilersitsisoqarnissaanut Naalakkersuisut peqquneqarnissaannut 

Inatsisartut aalajangiiffigisassaattut siunnersuut. Maanna suliassaasut aallaavigalugit 

allaffissornerup annertussusaa ataatsimiititaliarsuup nalilersussavaa, suleriaatsit 

sunniuteqarluarnerusut pilersinnissaannut immikkoortortaqarfiillu suliassaqarfiillu (sektorit) 

akimorlugit suleqatigiinnerup pitsanngorsaaviginissaanut periarfissat misissussallugit, kiisalu 

allatut aaqqissuussinissamut periarfissanik siunnersuuteqarluni. Siunnersuutini tamani 

inatsisit ingerlatsinermut tunngasut qasukkartinneqannginnissaat aallaaviussaaq. 

Ataatsimiititaliarsuaq inunnit sektorinit assigiinngitsuneersunit inuttaqassaaq, tassa pisortat 

sektoriineersut aamma namminersortut sektoriineersut ilaasortat misilittagaqartut 

amerlaqatigiissallutik. Ataatsimiititaliarsuaq assigiinngissitaartuneersunit ilaliussanik 

sulisitaqassaaq, sulininilu ukiut marluk iluanni naammassissallugu. Tamatuma kingorna 

ataatsimiititaliarsuup innersuussutai Inatsisartuni politikkikkut suliarineqassapput.   

(Inatsisartunut ilaasortat, Múte B. Egede Inuit Ataqatigiit aamma Naaja H. Nathanielsen, Attaviitsoq)    

 

Inatsisartunut ilaasortat, Múte B. Egede Inuit Ataqatigiit aamma Naaja H. Nathanielsen, Attaviitsup 

siunnersuutaat, tassa Pisortat ataatsimoortumik allaffissornerisa aaqqissugaanerannut atatillugu 

naliliinissamut ataatsimiititaliarsuarmik pilersitsisoqarnissaanut Naalakkersuisut 

peqquneqarnissaannut Inatsisartut aalajangiiffigisassaattut siunnersuut. Maanna suliassaasut 

aallaavigalugit allaffissornerup annertussusaa ataatsimiititaliarsuup nalilersussavaa, suleriaatsit 

sunniuteqarluarnerusut pilersinnissaannut immikkoortortaqarfiillu suliassaqarfiillu (sektorit) 

akimorlugit suleqatigiinnerup pitsanngorsaaviginissaanut periarfissat misissussallugit, kiisalu allatut 

aaqqissuussinissamut periarfissanik siunnersuuteqarluni. Siunnersuutini tamani inatsisit 

ingerlatsinermut tunngasut qasukkartinneqannginnissaat aallaaviussaaq. Ataatsimiititaliarsuaq 

inunnit sektorinit assigiinngitsuneersunit inuttaqassaaq, tassa pisortat sektoriineersut aamma 

namminersortut sektoriineersut ilaasortat misilittagaqartut amerlaqatigiissallutik. 

Ataatsimiititaliarsuaq assigiinngissitaartuneersunit ilaliussanik sulisitaqassaaq, sulininilu ukiut 

marluk iluanni naammassissallugu. Tamatuma kingorna ataatsimiititaliarsuup innersuussutai 

Inatsisartuni politikkikkut suliarineqassasut imannak Partii Naleqqamiit oqaaseqarfigissuarput.  

Siunnersuut soqutiginartoq pisariaqartumullu qujavugut. 

Ilumoorluinnarpoq nunatsinni allaffissornerujussuaq nunatta inoqassusianut naleqqiullugu 

angivallaarujussuarlunilu akisuallaarujussuarput. 

Allaammi oqartoqartarpoq, allaffissorneq danmark-imiit nuuinnarneqarsimasoq, naak pissutsinut 

ilaatigut maanga naleqqutinngikkaluartoq.  

Kisianni tassaa isumaqarpugut pisariaqavissortoq, allaffissornerujussuup annikillisinneqarnissaa 

aammalu nunatsinnut inuinullu naleqqunnerusumik aaqqissuunnissaa pimoorullugu 

sulissutigineqartariaqartoq.  

Isumaqarpugut immikkut ataatsimiititaliarsuarmik aamma suli annerusumik allaffissorfissamik 

pilersitsinngikkaluarluta, maannamut misilittangaareersut, minnerunngitsumillu aamma 

Savalimmiuni misilittakkat atorluarlugit, kiisalu naalakkersuinikkut nalunaarusiarpassuit pioreersut 

atorlugit aqqissuusseqqinnerit suliarineqarsinnaasut.  

Uagut soqutingaarput inuiaqatigiinnut kalaallinut naleqqutumik   akikinnerpaamillu 

aaqqissuussisinnaaneq.  

Isumaqarpugut siunnersuut aamma Naalakkersuisut allannguutissatut siunnersuutaat 

ataatsimiititaliami sukumiisumik nalilersuiffigineqartariaqartut.  

Taama naatsumik oqaaseqarluta siunnersuutip aappassaanneerneqannginnarani ataatsimiititaliami 

susassaqartumi oqaluuserilluarneqarnissaa inassutingaarput.   

 


